
Inatsisartuni ilaasortaq 

Justus Hansen 

Demokraatit   

 

Mittarfiliassat pillugit § 37 naapertorlugu apeqquteqaat nr. 141-mut akissut 

 

Aallarniutigalugu mittarfiliortiternerni suliassat ingerlanissaat pillugu apeqquteqaatinnut, 

Inatsisartut suleriaasianni § 37 naapertorlugu nassiussarnut qutsaviginiarpakkit. 

 

Apeqqut 1. 

Suliffeqarfiit suut mittarfittaassanut misissueqqaarnissaarinernut atatillugu 

suliassanik toqqarneqarpat, aammalu toqqaaniarnermut suleriaaseq qanoq 

ingerlanneqarpa? 

 

Akissut: 

Ineqarnermut, Sanaartornermut Attaveqaqatigiinnermullu Naalakkersuisoqarfik ukiut 

arlalinngortut ingerlanerini suliassaqarfimmi ilisimasanik immikkullu piginnaaneqarfinnik 

annertuunik pissarsisimavoq, tamannalu tunngavigalugu uppernarsaanissamut 

tunngavissanik amerlasuunik angusaqarsimalluni. Tamanna tunngavigalugu Inuplan A/S 

sanatitsisumut siunnersortitut aammalu Nuummi, Ilulissani Qaqortumilu tamanut 

siunnersortitut toqqarneqarpoq, suliffeqarfik kalaallinit pigineqartoq aammalu Kalaallit 

Nunaanni mittarfiliornermik misilittagaqartoq kissaatigineqarmat.  

 

Inuplan maannamut siunnersortinik arlalinnik sulititaqarpoq, tamarmik Kalaallit Nunaanni 

najukkanit sinniiseqartunik, tamannalu Naalakkersuisut kissaataannut naapertuuppoq. 

 

Integra siunnersortimit sulitinneqarpoq, taassumalu timmisartornermi pissutsit 

timmisarnermilu teknikkinut tunngasut il.il. isumagisarai. Taassuma saniatigut NIRAS 

siunnersortimit sulitinneqarpoq, nunami sumiiffiit teknikkimut tunngasortaasa 

suliarineqarnerini ikiuutsinneqarluni, aammalu Rambøll siunnersortimit sulitinneqarpoq, 

mittarfiit qalliutaannut qaammaqqutaanullu tunngasunik suliaqarluni. Kiisalu Asiaq sila 

pillugu paasissutissanik, nunap assinginik tunngavissanik, najukkani uuttortaanernik 

aammalu tatsit itissusersiorneqarnerini il.il suliaqartinneqarpoq. Asiaq-p 

Namminersorlutik Oqartussat toqqaannartumik attaveqarfigai, kisiannili aamma 

entreprenørit sulitinneqartut allat, aasamut misissueqqaarnernik suliaqartussat 

attaveqarfigalugit. Taakkununnga ilagitillugu ilaatigut Ilulissat avannaata tungaa, 

ullumikkut naammattumik nunap assiliorneqarsimanngitsoq timmisartumiit 

assilisaarneqassaaq, aammalu entreprenøreqarfimmik sajuppillatsitsisarluni 

misissueqqaanernik suliaqartitsisoqassaaq. Aamma Rambøll ASN-imut 

nalunaarusiornermi ikiuuttussatut Namminersorlutik Oqartussanit attartorneqassaaq. 

 

Tasiilami Ittoqqortoormiinilu mittarfiliortiternerni Mannvit, aammattaaq Kalaallit Nunaanni 

sinniiseqartoq, maannamut misissueqqaarnernik misissueqqissaarnernillu arlalinnik 

Namminersorlutik Oqartussanit suliaqartinneqarpoq. Suli Tasiilami 

Ittoqqortoormiiniluunniit suliassat immikkoortuinut tunngatillugu sanatitsisumut 

siunnersortissanik inaarutaasumik toqqaasoqanngilaq. 

 

Apeqqut 2. 

Suna tunngavigalugu suliffeqarfiit taakku toqqarneqarpat? 

 

Akissut: 

Inuplan tunngavissanik arlalinnik tunuliaqutaqarluni toqqarneqarpoq. 

Tassanngaanneersut 90-ikkunni mittarfiliortiternernik isumaginnittuusimapput 

nunaqavissuullutillu. Tassalu qitiusumik sulisuusut arlallit 90-ikkunni 00-ikkunnilu nunap 

immikkoortuini mittarfinnik arfineq marlunnik sanaqataasimapput. Inuplan 

mittarfiliortiternerit teknikkimut tunngasortaanik misilittagaqarpoq, kiisalu nunaqavissunik 

sulisoqarneq misilittagaqarfigalugu. 

 

Siunnersortimut siunnersortaasut, tamanut tunngasunut siunnersortimit Inuplan-imit 

toqqarneqarsimasut, suliassaqarfimminni pisariaqartinneqartunut immikkut 

ilisimaqarnertik tunngavigalugu toqqagaasimapput. Tamanna najukkani 

sinniisoqarnermut aammalu Kalaallit Nunaanni pissutsinik annertuumik 

ilisimasaqarnermik misilittagaqarnermillu ilaqartillugu, taamatut annertutigisumik 

sanaartornermut ilisimasassanik paasisimasassanillu aaqqiigallarfiusussanngitsunik 

pissarsinissamut qulakkeerivoq. 

 

Mannvit suliffeqarfiuvoq Islandimi najugaqartoq, Tunumi pissutsinik annertuumik 

ilisimasaqartoq. Islandip Tunullu akornanni angallannermi suleqatigiinneq, aammalu 

tassani misilittagaasut tunngavigalugit Mannvit misissueqqaarnerit 

misissueqqissaarnerillu aqqutigalugit suliassanik paasiniaasussatut Mannvit-ip 

toqqarneqarnissaa naleqqutsinneqarpoq.  

 

Apeqqut 3. 

Suliffeqarfiit taakku qassit nunatsinninngaanneerpat, aammalu suliffeqarfiup 

piginneqatigeeriaasii suuppat? 

 

Akissut: 

Inuplan kalaallit aktianik piginneqatigiiffiutigaat, aammalu siunnersortimut ikiortit 

tamarmik Kalaallit Nunaanni sinniisuutitaqarput. Asiaq suliffeqarfiuvoq imminut 

ingerlattoq, Namminersorlutik Oqartussanit pigineqartoq. 

 

Mannvit Islandimi aallaaveqarpoq, kisiannili piginneqatigiiffik; Mannvit Aps aqqutigalugu 

Kalaallit Nunaanni najugaqavissuulluni. 

 

Neriuppunga matuma siuliani apeqqutitit tamakkiisumik akisimassallugit. 

 

 

Inussiarnersumik inuulluaqqusillunga 

 

 

 

Knud Kristiansen 
 

 


